
УДК 548.0 

KRAXMAL VA PFK NING NATRIYLI TUZI ASOSIDA KALAVA IPLARNI 

OHORLASH UCHUN POLIMER KOMPOZITSIYALARNI ISHLAB CHIQARISHNING 

FIZIK-KIMYOVIY ASOSLARI 

 

E.D.Niyozov, Sh.Sh.Ortiqov, M.S.Sharipov, I.I.Norov 

Buxoro davlat universiteti 

 

 Annotatsiya. Mazkur maqolada kraxmalni sintetik polimer- PVA va PFKning natriyli tuzi 

bilan modifikatsiyalash, uning fizik- kimyoviy xossalarini o‘rganish va shu asosda  to‘qimachilik 

sanoatida kalava iplarni ohorlashda  ohorlovchi vosita sifatida  qo‘llash o‘rganilgan. 

 Kalit so‘zlar: PVA, PFKning natriyli tuzi, IK spektroskopiya, fizik kimyoviy tadqiqot 

usullari. 

 

Физико-химическая основа получения полимерных композиций для шлихтования 

пряжей на основе Крахмала и Натривой соли ПФК 

Аннотaция. В данной работе рассмотрена модификaтсия крахмала синтетическими 

полимерами - натриевой солью ПВА и ПФК, изучение его физико-химических свойств и на 

этой основе использование его в текстильной промышленности в качестве шлихтующего 

вещества при прядении пряжи. 

Ключевые слова:  ПВА, ПФК-Na, ИК-спектроскопия, физико-химические методы 

исследования. 

 

Physico-chemical basis for obtaining polymeric compositions for slating yarn based on 

starch and PFA sodium salt  

Annotation. This paper examines the modification of starch with synthetic sodium polymers - 

PVA and PFA, its physicochemical properties and, on this basis, its use in the textile industry as a 

laxative in the spinning of yarn. 

Keywords: PVA, sodium salt of PFA, IR spectroscopy, physicochemical research methods. 

 

Ushbu maqolada masalani hal etish uchun taklif etilgan barcha yеchimlarni asosiy ikkita 

yo‘nalishga ajratish mumkin. Birinchisi  - bu ohorning miqdorini ancha kamaytirishga imkon beruvchi 

ohorlashning yangi texnologik usullarni yaratish, ikkinchisi – ohorlovchi kompozitsiyalarni 

modifikatsiyalash. 

Ko‘pikli kompozitsiyalar bilan ohorlash, kraxmalli ohor tayyorlashning mexanokimyoviy 

usullari kabi jarayonlarni o‘z ichiga olgan birinchi yo‘nalish ishlab chiqarishni qayta jihozlashga va 

tegishlicha katta sarf xarajatlarga bog‘liq bo‘ladi[1]. 

Ikkinchi yo‘nalish bo‘yicha  kraxmalni kimyoviy modifikatsiyalash va ohorlovchi 

kompozitsiyalar tarkibini o‘zgartirishdek usullarni ko‘rsatish mumkin. 

Kraxmalning modifikatorlari ham, qo‘shimchalar ham biologik jihatdan qiyin parchalanadigan 

sintetik birikmalar bo‘lib, ular ishlab chiqarish chiqindilari tarkibida atrof muxitni ifloslantiradi[2]. 

Shu bilan birga mutlaqo zararsiz, tabiiy biopolimerlar sinfi mavjudki, ularning molekulyar 

tuzilishi fragmentlar va funksional guruchlarning ko‘pligi bilan harakterlanadi. Bunga misol sifatida 

pillakashlik fabrikalarining chiqindisi PFK ning natriyli tuzini ko‘rsatish mumkin. Bunday oqsil 

saqlovchi ingradient suvli eritma sifatida pillalarni qaynatgan paytda ajralib chiqadi, PFK ning natriyli 

tuzining konsentratsiyasi 0,6 - 0,8 %  ni tashkil etadi[3]. 

Molekulyar tuzilishli biopolimerlarning ko‘rsatilgan xususiyatlari bunday sinf birikmalarida bir 

qator xossalar mavjudligini ko‘rsatib, ulardan ohorlash sifatini yaxshilash uchun kraxmal gellarining 

qo‘shimchalari sifatida foydalanish imkonyatlarini ochib beradi.  

Yuqorida  bayon etilganlarga asosan, kraxmal miqdorini kamaytirish va ohorlash 

samaradorligini oshirish maqsadida kraxmalli ohorlovchi polimer kompozitsiyalarda PFK ning natriyli 

tuzi biopolimerining qo‘llanilishi ancha asosli harakat hisoblanadi[4]. 

Kraxmal gellarining nisbiy qovushqoqligi va ohorlovchi kompozitsiyadagi kraxmalning turli 

miqdorida ohorlash samaradorligining asosiy ko‘rsatkichlariga PFK ning natriyli tuzi 

konsentratsiyasining ta’sirini aniqlash rejalashtirildi. 

Tadqiqotlar shunday o‘tkazildiki, kraxmal va PFK ning natriyli tuzining konsentratsiyalari bir 

vaqtning o‘zida tasodifiy tanlash usuli bilan o‘zgartirib turildi. Tajribani o‘tkazishda bunday 

yondashuv maqsadga muvofiq bo‘ldi, chunki tekshiriladigan keng kamrovli parametrlarni kam 

miqdordagi eksperimental nuktalar bilan xarakterlashga imkon yaratildi. 

Polimer kompozitsiya tarkibida PFK ning natriyli tuzi va PVA ning kiritilishi kraxmal 

makromolekulalarining harakatchanligini kamaytiradi, ya’ni sistemaning qovushqoqligi ortadi. 

Bundan tashqari, kraxmal kleysteriga PFKning natriyli tuzi va PVA kiritilgandi, qayishqoq – mo‘rt 

sistema qayishqoq – plastik sistemaga o‘tadi, ya’ni plyonkalarning plastik xossalari ortadi. Ohorlovchi 

polimer kompozitsiyalarda PFKning natriyli tuzi ham, PVA ham plastifikator sifatida ishtirok etadi. 

Binobarin, ohorlovchi polimerlarni plastifikatsiyalash jarayoni paxta kalava iplarining fizik – mexanik 

xossalariga sezilarli ta’sir ko‘rsatadi. 

Muhim kuzatuvlardan biri shu bo‘ldiki, kraxmal еlimlariga PFK ning natriyli tuzi qo‘shilganda 

ular suyulishi ham, quyulishi ham mumkin. Masalan,5% li kraxmal geliga 0,2 % PFKning natriyli tuzi 

kiritilganda sistemaning qovushqoqligi ortadi. Paxta kalava iplarining fizik mexanik xossalariga 

PFKning natriyli tuzi tabiati va konsentratsiyasining ta’sirini o‘rganish natijalari tahlil qilinganda (1- 

jadval) shu aniqlandiki, ohorlovchi polimer kompozitsiya tarkibiga PFK ning natriyli tuzining 

kiritilishi bilan kalava ipning uzilish mustahkamligi ortadi va tegishlicha cho‘zilish ta’sirida uzilish 

kamayadi. 

Shuni ham ta’kidlash kerakki, yoqimsiz hidli PFK ning natriyli tuzining texnik eritmasi ishlab 

chiqarishdagi sanitar texnik holatga jiddiy ta’sir ko‘rsatmaydi. 

1- jadval 

Ohor  va ohorlangan kalava ipning fizik – mexanik ko‘rsatkichlari 

Tarkib 

turi 

Ohorlovchi kom- 

pozitsiyadagi polimer 

kompo- nentlarining 

konsentratsiyasi ,% 

Yyelimlanishning 

xarakteristikalari 

Yelim-

lanish,% 

Ohorlangan kalava 

ipning asosiy fizik-

mexanik  

xarakteristikalari 

Krax-

mal 

PFK 

ning 

natriy-li 

tuzi 

Tugash 

vaqti, s 

Quruq 

qoldik, 

% 

Uzi-

lish 

mus-

tah-

kamligi,

R,sN 

cho‘zilish 

ta’sirida 

uzilish, % 

Kraxmall

i ohor 

6,0 0 7,64 2,98 0,32 257,6 17,0 

6,5 0 16,51 4,10 0,97 260,0 16,8 

7,0 0 40,58 5,18 1,18 262,5 16,52 

7,5 0 83,10 6,37 1,89 265,6 15,9 

8,0 0 185,34 7,22 2,44 269,0 15,35 

Kraxmal-

PFK ning 

natriyli 

4 0,1 8,36 6,62 1,68 291,8 16,46 

4,5 0,15 123,83 7,75 2,15 294,3 16,15 

tuzi—

PVA 

saqlagan 

ohor 

5,0 0,20 212,7 6,33 3,38 317,8 14,00 

5,5 0,25 254,83 7,36 3,55 318,0 11,09 

 

Ma’lumki polimer gellarning fizik – kimyoviy va texnologik xossalarini belgilovchi asosiy 

harakteristikasi ularning qovushqoqligi hisoblanadi. Kraxmal gellari nisbiy qovushqoqligining ular 

tarkibidagi PFK ning natriyli tuzi miqdoriga bog‘liqligi 1- rasmda keltirilgan. Barcha egri chiziqlar 

PFK ning natriyli tuzi konsentratsiyasi 0,10 – 0,20% bo‘lganda chuqur minimumlarga ega. Hamma 

hollarda ham qovushqoqlikning kamayishi PFK ning natriyli tuzi va PVA ta’sirida  amilopektinning 

qutbsiz qismlari orasidagi ta’sirning zaiflashishi va gidroksil guruhlari orasidagi vodorod bog‘larning 

uzilishi hisobiga kraxmal gellar strukturasining buzilishiga bog‘liq bo‘ladi[5]. 

Shunisi diqqatga sazovorki, PFK ning natriyli tuzi va PVA ning qo‘shilishidan kraxmalli gellar 

qovushqoqligining o‘zgarish ko‘lami oldin ma’lum bo‘lganlardan ancha ustun turadi. Masalan, 4 % li 

kraxmal – PFK ning natriyli tuzi – PVA sistemasida qovushqoqlik minimumi bir barobar, 5% li 

sistemalarda deyarli 1,5 barobar, 6% li sistemada esa 2 barobar kamayadi. 

Kraxmal va kraxmal – PFK ning natriyli tuzi – PVA kompozitsiyalarining reologik egri 

chiziqlari 2-rasmda ko‘rsatilgan. 

 
PFK ning natriyli tuzi konsentratsiyasi,% (mass) 

1- rasm. Kraxmal – PFK ning natriyli tuzili ohorlovchi kompozitsiya qovushqoqligining undagi 

PFK ning natriyli tuzi konsentratsiyasiga bog‘liqligi, % mass. 1 – 4;  2 – 5 ;  3 – 6 ; 4 – 7. 

 

 
                                               lg    

2- rasm. PFK ning natriyli tuzi miqdori turlicha bo‘lgan kraxmal - PFK ning natriyli tuzili 

ohorlovchi kompozitsiya qovushqoqligining vaqtga bog‘liqligi. PFK ning natriyli tuzi miqdori, quruq 

kraxmalga nisbatan % da 1 – 0,1; 2 – 0,2 ;3 – 0,3; 4 – standart kraxmalli tarkib. Ohorlovchi 

kompozitsiyadagi kraxmalning konsentratsiyasi 5% 

L
g
 η

 

 

L
g
 η

2-rasmda ko‘rsatilgan kraxmal – PFK ning natriyli tuzi – PVA kompozitsiyasining eng kichik 

nyuton qovushqoqligi kraxmal miqdori teng bo‘lgan oddiy kraxmalli gellarning qovushqoqligidan bir 

tartibga kam bo‘ladi. 

Bu shundan dalolat beradiki, struktura hosil qiluvchi polimer kraxmalli gellarning nafaqat 

tuzilishiga, balki polisaxaridning molekulyar massasiga ham ta’sir ko‘rsatadi. 

Ohorlangan     kalava ipning texnologik xossalariga PFK ning natriyli tuzi konsentratsiyasining 

ta’siri o‘rganildi va olingan laboratoriya natijalari 2-jadvalda keltirildi. 

2-jadval ma’lumotlarining tahlili shuni ko‘rsatdiki, faqatgina kraxmal еlimlari to‘liq 

parchalangandan keyin uzilish mustahkamligi va cho‘zilishdagi uzilishning doimiy qiymatlari 

saqlanadi. PFK ning natriyli tuzi  konsentratsiyasining oshirilishi to‘quv stanokida kalava ipning 

uziluvchanligiga sezilarli ta’sir etdi. Masalan, PFK ning natriyli tuzi konsentratsiyasi 0,1% bo‘lganda 

uziluvchanlik 0,43 ni tashkil etdi, PFK ning natriyli tuzi konsentratsiyasi 0,30% ga oshirilganda 

uziluvchanlik 0,27 gacha kamaydi.  

                                                                                                           2 – jadval 

PFK ning natriyli tuzining turli konsentratsiyalarida ohor va ohorlangan kalava ipning 

texnologik xossalari. Kraxmal va PVA konsentratsiyasi tegishlicha 5% va 0,05 %. 

PFK ning natriyli tuzi 

konsentratsiyasi, 

kraxmal quruq 

massasiga nisbatan,% 

P
ar

ch
al

an
is

h
 d

ar
aj

as
i,

 

%
 

Y
el

im
la

n
is

h
, 
%

 

U
zi

li
sh

 m
u
st

ah
k
am

li
g

i 

R
,s

N
 

ch
o
zi

li
sh

 t
as

ir
id

a 

u
zi

li
sh

, 

E
, 

m
m

 

u
zi

lu
v
ch

an
li

k
, 

u
zl

/m
et

r 

0,1 71,7 5,6 268 6,3 0,43 

0,15 76,4 5,1 291 6,0 0,31 

0,20 83,8 4,8 306 5,5 0,29 

0,25 94,2 4,3 307 4,6 0,28 

0,30 97,8 4,1 307 4,4 0,27 

Yumshoq kalava ip - - 248 9,4 - 

 

Ma’lumki bir-biriga mos kelmaydigan polimerlar eritmalari uchun har qaysi polimerdagi 

struktur elementlarning siqilishi va shunga muvofiq qovushqoqlikning additiv qiymatlardan 

chetlanishi kuzatiladi. 

PFK ning natriyli tuzini kiritish natijasida kompozitsiya qovushqoqligining o‘zgarishi bo‘yicha 

komponentlarning bir-biriga mos kelishining ortishi haqida xulosa chiqarish mumkin. 

Polimer kompozitsiya eritmasi qovushqoqligining tarkibga bog‘liqligi 3-rasmda tasvirlangan. 

PFK ning natriyli tuzi konsentratsiyasi,quruq kraxmal 

massasiga nisbatan % 

3- rasm. Kraxmal (1) va polimer kompozitsiya (2) nisbiy qovushqoqligining bog‘liqligi. 

 

Rasmda punktir chiziqlar bilan quyidagi additivlik qoidasi bo‘yicha  hisoblangan va 

qovushqoqlik qiymatlari bo‘yicha  tuzilgan bog‘liqlik tasvirlandi: 

ηsm=s1η1+(1-s1)η2, 

bunda s1-aralashmadagi kraxmal ulushi,    η1 va  η2     -kraxmal va PFK ning natriyli tuzi 

eritmalaring nisbiy qovushqoqliklari. 

Eritma qovushqoqligining additiv qiymatlardan chetlanishining kamayishi kimyoviy ishlov 

berish natijasida komponentlarning bir-biriga mos kelishining ortishi haqida dalolat beradi. 

3- jadval     

Ohorlovchi kompozitsiyaning tarkibi 

1000 litr ohor uchun  komponentlar sarfi, kg  

Kraxmal 

0,5%  li PFK ning natriyli 

tuzi eritmasi, rastvor, 

quruq kraxmal massasiga 

nisbatan  % da 

PVA 
Natriy 

metasilikat  
Paxta yog’i 

40 12 0,5 0,1 0,3 

50 14 0,3 0,15 0,3 

60 16 0,1 0,20 0,3 

 

3- jadvaldan ko‘rinadiki, guruch kraxmali, PVA va PFK ning natriyli tuzi asosidagi ohorlovchi 

kompozitsiya kraxmalning  еlimlanish jarayoniga ijobiy ta’sir ko‘rsatadi va sistemaning uzilish 

mustahkamligini oshirishga yordam beradi. Masalan, 29,4 zichlikdagi kalava ip polimer kompozitsiya 

bilan ohorlanganda uzilish mustahkamligi 318,7 sm ni tashkil etdi, makkajo‘xori kraxmali bilan 

ohorlangan ipning uzilish mustahkamligi esa 293,2 sm ga teng bo‘ldi. 

Aniqlandiki (3-jadval), ohorlovchi polimer kompozitsiyalar bir qator texnologik jarayonlarning 

xususan ohorlashning samaradorligini sezilarli darajada oshiradi. Shuningdek, ohorlangan kalava 

ipning cho‘zilishdagi uzilishi PVA va PFK ning natriyli tuzi miqdoriga teskari proporsional bo‘lishi 

ham aniqlandi. Tegishli ishlab chiqarish talablariga mos keladigan uzilish mustahkamligi va 

cho‘zilishdagi uzilishni ta’minlovchi PVA va PFK ning natriyli tuzining optimal nisbatlari topildi. 

Kraxmalning 5% li eritmasiga 0,05% gacha PVA va quruq kraxmal massasiga nisbatan 0,20 % gacha 

PFK ning natriyli tuzi ( 0,5% li eritma) kiritilganda sistemaning paxta kalava iplariga 

adgeziyalanishini yaxshilaydi. 

MUALLIFLAR DIQQATIGA! 

 

 

Hurmatli mualliflar, maqola muallif tomonidan qog‘ozda chop etilgan va elеktron shaklida 

taqdim qilinishi shart. Maqolada quyidagi bandlar: UDK, ishning nomi (o‘zbеk, rus va ingliz 

tillarida), maqola hammualliflarining ro‘yxati (to‘liq familiyasi, ismi, otasining ismi – o‘zbеk, rus va 

ingliz tillarida), muallif haqida ma’lumotlar: ish joyi, lavozimi, pochta va elеktron pochta manzili; 

maqola annotatsiyasi (300 bеlgigacha, o‘zbеk, rus va ingliz tillarida), kalit so‘zlar (5-7, o‘zbеk, rus va 

ingliz tillarida) bo‘lishi lozim. 

 

MAQOLALARGA QO‘YILADIGAN TALABLAR! 

 

Maqolalarning nashr etilishi uchun shartlar nashr etilishi mo‘ljallangan maqolalar dolzarb 

mavzuga bag‘ishlangan, ilmiy yangilikka ega, muammoning qo‘yilishi, muallif tomonidan olingan 

asosiy ilmiy natijalar, xulosalar kabi bandlardan iborat bo‘lishi lozim; ilmiy maqolaning mavzusi 

informativ bo‘lib, mumkin qadar qisqa so‘zlar bilan ifodalangan bo‘lishi kеrak va unda umumiy qabul 

qilingan qisqartirishlardan foydalanish mumkin; “Ilmiy axborotnoma” jurnali mustaqil (ichki) 

taqrizlashni amalga oshiradi. 

 

 

MAQOLALARNI YOZISH VA RASMIYLASHTIRISHDA  

QUYIDAGI QOIDALARGA RIOYA QILISH LOZIM: 

 

Maqolalarning tarkibiy qismlariga: kirish (qisqacha), tadqiqot maqsadi, tadqiqotning usuli va 

obyеkti, tadqiqot natijalari va ularning muhokamasi, xulosalar yoki xotima, bibliografik ro‘yxat. 

Maqola kompyutеrda Microsoft Office Word dasturida yagona fayl ko‘rinishida tеrilgan bo‘lishi zarur. 

Maqolaning hajmi jadvallar, sxеmalar, rasmlar va adabiyotlar ro‘yxati bilan birgalikda doktorantlar 

uchun 0,25 b.t. dan kam bo‘lmasligi kеrak. Sahifaning yuqori va pastki tomonidan, chap va o‘ng 

tomonlaridan - 2,5 sm; oriyеntatsiyasi - kitob shaklida. Shrift - Times New Roman, o‘lchami - 11 kеgl, 

qatorlar orasi intеrvali - 1,0; bo‘g‘in ko‘chirish - avtomatik. Grafiklar va diagrammalar qurishda 

Microsoft Office Excel dasturidan foydalanish lozim. Matndagi bibliografik havolalar (ssilka) kvadrat 

qavsda ro‘yxatda kеltirilgan tartibda qayd qilish lozim. Maqolada foydalanilgan adabiyotlar ro‘yxati 

kеltirilishi lozim. Bibliografik ro‘yxat alfavit tartibida - GOST R 7.0.5 2008 talablariga mos tuziladi. 

 

 Ikki oyda bir marta chiqadi. 

 “Samarqand davlat universiteti ilmiy axborotnomasi”dan ko‘chirib bosish 

faqat tahririyatning yozma roziligi bilan amalga oshiriladi. 

 Mualliflar maqolalardagi fakt va raqamlarning haqqoniyligiga shaxsan 

mas’ul.  
 

MAQOLAGA QUYIDAGILAR ILOVA QILINADI: 

 

 Yo‘llanma xati; 

 Ekspеrt xulosasi. 
 

E- mail: axborotnoma@samdu.uz  

